
   Transkription von Stadtbucheintrag KIL 1493b
   Ort, Datierung: Kiel, 1493-??-??

   Signatur: Stadtarchiv Kiel, Kieler Denkelbok, 1465-1588, S. 134/b

   Inhalt: Hans Kock: Erbanspruch; Marquardt Schuldorp: Erbanspruch; Clawes Vlindt:

Erbanspruch; Hans Schulte: Erbanspruch; Clawes Borchard: Erbanspruch

  

 

Anno xcciijo  /
 

Dath erue belegen In der Schomakerstraten dath aldusz lange hefft gehorth / luder Mynrick laurens
visck vnnd(e) here(n) Gotscalk To(n)niges alsz Testa/mentarien seligen her(e)n karsten Ra(m)men dat
denne Marquardt hayer / helt to truwer handt horeth nu quith vnnd(e) vrygh hans Kock vnnd(e) /
syne(n) eruen mydt allem(e) rechte vrẏheyden vn(n)d to behoringe szo dat mydt / syne(n)
endescheden belegen ysz vnnd(e) marquardt vnnd(e) de Testame(n)tarie(n) / ergnant(e) vnnd(e) syne
vorvar(e)n vrÿgest beseten hebben de rente vinth  / me  In dem(e) pantboke1 
 

Dath erue belegen In der holsten straten dath aldusz lange heff ghehorth / hans holsten vnnd(e)
syne(n) erue(n) horeth nu quith vnnd(e) vrygh Marquardt / Schuldorp vnnd(e) syne(n) rechten
erue(n) mydt allem(e) rechte vryheyden vnnd(e) / to behoringhe szo dat mydt syne(n) endescheden
belegen ysz vnnd(e) hans / erbenom(ed) vnnd(e) syne voruar(e)n vrygest beseten hebben 1

 

Dath erue belegen In der vlemeske(n)straten dath aldusz lange hefft gehorth / marquardt Gru(n)nigh
vnnd(e) syne(n) erue(n) horeth nu quith vn(n)d vrygh / Clawes vlindt vnnd(e) syne(n) rechten erue(n)
mydt allem(e) rechte vryheyde(n) / vnnd(e) to behoringhe szo dat mydt syne(n) endescheden belegen
ysz / welk erue syn vader(e) bertelt beseten hefft vnnd(e) alsz marquardt vn(n)d / syn vader(e) bertelt
vn(n)d syne vorvar(e)n vrygest beseten hebben1

 

Dath erue belegen twysken der Schomaker vnnd(e) Fle(m)mysken straten / dath aldusz langhe hefft
gehoreth Reymer(e) Rose(n)lacher(e) vnnd(e) syne(n) erue(n) / horeth nu quith vnnd(e) vrygh hans
Schulte vnnd(e) syne(n) rechte(n) erue(n) / mydt allem(e) rechte vryheyden vnnd(e) to behoringhe szo
dat mydt syne(n) / endescheden belegen ysz vnnd(e) Reymer(e) erbenom(ed) vn(n)d syne vor(e)var(e)n
/ vrygest beseten hebben de rente vynthme In dem(e) pantboke
 

Dath erue belegen In der hartstrate dat aldusz lange hefft gehort Clawes / werneke vnnd(e) syne(n)
erue(n) horet nu quith vnnd(e) vrygh Clawes / Borchardes vnnd(e) syne(n) rechten erue(n) mydt
allem(e) rechte vryheyden vn(n)d / to behoringe szo dat mydt syne(n) endescheden belegen ysz
vnnd(e) Clawes / erbenom(ed) vnnd(e) syne vorvar(e)n vrigest beseten hebben de rente vinth / me In
dem(e) pantboke 1

1 Text im Original durchgestrichen


